
Naqqiut 
Taarserpaa siusinnerusukkut nassiunneqartoq ulluligaq 14. september 2016. 

(Allannguuteqartitsisoqarpoq, takuneqarsinnaallunilu immikkoortut UKA2016/114 aamma 

UKA 2016/116 ataatsimoortillugit suliarineqassasut 

Uunga siunnersuut: Ukiumoortumik naatsorsuusiortarnermut inatsisip 

allanngortinneqarneranik inatsisini assigiinngitsuni aalajangersakkat aalajangersimasut 

atuutilernissaat pillugu Kalaallit Nunaannut peqqussummut Namminersorlutik 

Oqartussat oqaaseqaatissaat pillugu Inatsisartut aalajangiiffigisassaattut siunnersuut 

(UKA 2016/114) 

Uunga siunnersuut: Naatsorsuuserinermut inatsisip allanngortinneqarneranik inatsisini 
assigiinngitsuni aalajangersakkat aalajangersimasut atuutilernissaat pillugu Kalaallit 
Nunaannut peqqussummut Namminersorlutik Oqartussat oqaaseqaatissaat pillugu 
Inatsisartut aalajangiiffigisassaattut siunnersuut 
(UKA 2016/116) 

Saqqummiussissut 
(Inuussutissarsiornermut, Suliffeqarnermut, Niuernermut Nunanullu Allanut 

Naalakkersuisoq) 

Siullermeerneqarnera 

Aalajangiiffigisassatut siunnersuutini siunertaavoq danskit-kalaallit suleqatigiissitaliaannit, 

Kalaallit Nunaanni inuussutissarsiornerup ineriartortinneqarnerata aammalu niuernermik 

tunngaveqartumik aningaasaliisarnerit siuarsarneqarnissaannut siunnersuusiorrussaq 

siunertaralugu, 2013-imi pilersinneqartumit inassuteqaatit malitseqartinneqarnissaat. 

Suleqatigiissitaq 2015-irni februaarimi nassuiaammik suliaqarpoq, tassani tikkuarneqarluni 

inuussutissarsiornermut inatsisinik ingerlaavartumik nutarterisarnissaq pisariaqæiinneqartoq, 

tassami taanna immikkoortuni pingaaruteqartuni arlalinni danskinit aalajangersaavigineqar

tartuuvoq aammalu annertoorujussuarmik EU-mi inatsisineersuusarluni. 

Inuussutissarsiornermut, ingerlatseqatigiiffinnut naatsorsuuserinermullu suliassaqarfiit iluanni 

Naalagaaffeqatigiinneq akimorlugu maleruagassat assigiit aallaavigalugit sulisoqarsinnaap

pat, tamanna danskit, nunanit allarniut kalaallillu suliffeqarfiini allaffissornikkut 

oqinnerusumik ingerlatsisinnaalernermik kinguneqarsinnaassaaq. Tarnatuma saniatigut 

suleqatigiissitaq isumaqarpoq, aningaasaliisartut suliffeqarfiillu nunanit allaneersut 

pilerilersissinnaanissaannut, Kalaallit Nunaanni inuussutissarsiomermut inatsisip ullutsinnut 

naleqquttuunissaa paasiuminartuunissaalu pisariaqartinneqartoq. 

Suliffeqarfimmik pilersitsinissamik kajumissuseqalersitsinerup saniatigut, 

inuussutissarsiomermut inatsisit nutartemeqameranni aaqqiissutissat digitalimik 

nalunaarutiginnittamermut tunngasut ammaanneqassapput, tamatumalu Kalaallit Nunaanni 

suliffeqarfiit allaffissomikkut nammagassaat oqinnerulersissavai, taamaalillunilu niuemermi 

ingerlatassanut pingaamemut isumalluutissanik pissarsisoqassalluni. 

Ataatsimoortutut siunnersuummi alloriamertut siullertut inuussutissarsiomermi inatsisinik 

nutarterinermi Inatsisartut UPA 2016-imi akuersissutigaat aalajangiiffigisassatut siunner

suutit marluk, ingerlatseqatigiiffinnut inatsisip nunatsinni atuutilernissaa aamma 

aningaasaateqarfiit inuussutissarsiomermik ingerlatsisut pillugit inatsit. 

Alloriamerup tulleraa naatsorsuuserinermut inatsisip aamma ukiumoortumik 

naatsorsuusiortamermut inatsisip kiisalu CVR pillugu inatsisip malinnaatinneqameri. 

Siunnersuullu taamaasilluni inuussutissarsiomermi inatsisinik malinnaatitsinermut ilaavoq. 

Taamatut oqaaseqarlunga siunnersuutit Inatsisartuni suliassanngortippakka. 

